
				এই পাতাটির মুদ্রণ সংশোধন করা প্রয়োজন। 
রমার বিয়ে ኟ® %
মিঃ স্যানিয়েল তীক্ষ দৃষ্টিতে চাহিয়া কহিলেন, “কিন্তু কেন বলুন তো, রায়বাহাদুর? এখানে মোহনের উপস্থিতি প্রত্যাশা করেছেন নাকি।”
রায়বাহাদুর র্তাহার কপালে মৃদু করাঘাত করিয়া কহিলেন, “হায় আমার অদৃষ্ট! সেই মহাপুরুষ প্রত্যাশার অপেক্ষই রাখে কি-না ! তা ছাড়া তার ক্রিয়া-কলাপ সম্বন্ধে আপনি যে পরিমাণে অভিজ্ঞ, সে স্থলে আমাদের নীরেটজনের কোন কথা বলাই খৃষ্টতা প্রকাশ মাত্র।”
মিঃ স্যানিয়েলের মুখ লজ্জায় রক্তিম আভা ধারণ করিল। রায়বাহাদুর যে মোহনের হাতে র্তাহার লাঞ্ছনা কাহিনীর ইঙ্গিত করিলেন, সে বিষয়ে কোন সন্দেহই তাঁহার ছিল না। তিনি শুধু কহিলেন, “ধন্যবাদ!”
রায়বাহাদুর বিস্মিত দৃষ্টিতে মিঃ স্যানিয়েলের দিকে চাহিয়া ভাবিলেন, যে-লোক এতবড় খোঁচাও নির্বিবাদে হাসি মুখে হজম করে, যে ব্যক্তিও বড় কম শক্তিমান নহে। তিনি আর দ্বিতীয় কথা না বলিয়া নীরবে বসিয়া রহিলেন।
সরোজের পশ্চাতে মিঃ সোম প্রবেশ করিলেন—তাহাকে অত্যন্ত শ্রান্ত ও ক্লান্ত দেখাইতেছিল। অভিবাদন এবং প্রত্যভিবাদনের পালা শেষ হইবার পর পুলিস-সুপার কহিলেন, “আপনি যে অসুস্থ, তা আপনাকে দেখেই বোঝা যাচ্ছে, মিঃ সোম। কিন্তু কর্তব্যের তাগিদে আপনাকে কষ্ট দিতে বাধ্য হলাম—সেজন্য আমাকে মার্জনা করবেন।” পুলিস-সাহেবের সৌজন্যে মিঃ সোম প্রীত হইয়া কহিলেন, “না, না, আপনি অস্থির হবেন না। তাছাড়া আমি এমন অসুস্থ নই যে, আপনারা আমার বাড়ী এসেও আমার দেখা পাবেন না। কিন্তু কি খবর বলুন তো? দসু্যটার কোন সংবাদ পেয়েছেন না-কি ?”
পুলিস সাহেবের পরিবর্তে মিঃ স্যানিয়েল কহিলেন, “খবর আমরা পেয়েছি, মিঃ সোম। কিন্তু তার আগে আপনাকে জিজ্ঞাস্য কয়েকটা প্রশ্ন আছে। আশা করি, আপনি যা জানেন, তা’ আমাদের জানাতে কাপণ্য করবেন না।”
মিঃ সোম বিস্মিত দৃষ্টিতে চাহিয়া কহিলেন, “সে কি কথা! আপনি যা খুশি প্রশ্ন করুন, আমি যা জানি অকপটে আপনাদের জানাবো।” :^*.
মিঃ সানিয়েল কহিলেন, “দসু মোহন ও তারপর মিঃ বেকার যে সাঙ্কেতিক লিপি পাঠ করে আপনার প্রসাদের গুপ্ত সুড়ঙ্গ-পথ আবিষ্কার করেছিলেন, সেই সাঙ্কেতিক দলিলখানা একবার আমাদের দেখাতে পারেন?” &’ -
“সরোজ, পারিবারিক-রেকর্ড বইখানা নিয়ে এস।” ---
সরোজ দ্রুতপদে বাহির হইয়া গেল। পুলিস-সাহেব ও ম্যাজিস্ট্রেট নীরবে অপেক্ষা করিতে লাগিলেন। মিঃ সোম কহিলেন, “তারপর আর কি জানতে চান?” মিঃ স্যানিয়েল মৃদু হাস্য মুখে কহিলেন, “একের পর এক করে, মিঃ সোম আমার পরবর্তী প্রশ্ন এই প্রশ্নের উপর নির্ভরশীল। সুতরাং প্রথম প্রশ্নের সমাধান না হলে দ্বিতীয় প্রশ্নের উৎপত্তি আদৌ সম্ভবপর নয়।
ক্ষণকাল পরে সরোজ মরোক্কা চামড়ায় বাধানো একখান সুদৃশ্য খাতা লইয়া ফিরিয়া মোহন (১ম)-১৭ -

